
BUTUN JAHON SMART TURIZMI BOZORINING 
RIVOJLANISH XUSUSIYATLARI
Ravshanov To‘yli Gulmurodovich
TDIU katta o‘qituvchisi

 
“Covid-19” pandemiyasi oqibatlari jahon turizm faoliyati boshqaruvida turli innovatsiyalarni izlash 

va yangi texnologiyalarni integratsiyalashga asoslangan turizm yo‘nalishlari rivojlanishiga turtki 
bo‘lmoqda.

Pandemiyaning ta’siri tufayli jahon miqyosida turizm sohasiga innovatsion texnologiyalarni tadbiq 
etish va ularni yanada rivojlantirish hamda smart turizmni mazkur tarmoqqa joriy etishni taqazo 
etmoqda.

 Pandemiya tufayli xalqaro va ichki chegaralarning yopilganligi, insonlarning o‘z-o‘zini yakkalash 
rejimiga o‘tilganligi sababli turizm industriyasining o‘sish sur’atlari sekinlashdi. Ushbu salbiy tendeni-
yasilarning oldini olish maqsadida hozirgi kunda mamlakatlar tomonidan smart turizm konsepsiyasini 
takomillashtirishga e’tibor qaratilmoqda.

Xususan, 2022-yilda Yevropaning 13 ta mamlakatlari 29 ta shaharlari Yevropaning eng yaxshi 
smart turizm shaharlari nominatsiyasini qo‘lga kiritish uchun “the 2022 European Capital of Smart 
Tourism” tadbirlarida ishtirok etishdi.

Umuman olganda, ushbu loyiha Yevropa Ittifoqiga a’zo mamlakatlarda turizm destinatsiyalari 
uchun yangi tashabbuslarni qo‘llab-quvvatlash hamda innovatsion hamda smart loyihalarni amalga 
oshirishni rejalashtirilgan.

Ushbu tanlov tomonidan belgilangan mezonlarga asosan smart turizm shaharlari 4 ta katagori-
yalar bo‘yicha baholangan. Jumladan:

1. Foydalanish imkoniyati (Accessibility).
Qulay bo‘lish turli xil transport turlari va shahar ichida va uning atrofida kuchli transport tizimi 

orqali osonlik bilan borishni anglatadi. Foydalanish imkoniyati nafaqat to‘siqlarsiz manzilda bo‘lishni 
nazarda tutadi, balki yoshi, madaniy kelib chiqishi yoki jismoniy nogironligidan qat’iy nazar, ko‘p tilli 
hamda barcha sayohatchilar yoki tashrif buyuruvchilar uchun raqamli bo‘lgan xizmatlarni ham o‘z 
ichiga oladi.

Ispaniyaning Seviliya shahri Yevropaning eng yaxshi smart shaharlaridan bir etib e’tirof etildi. 
Ushbu shaharga 2022-yilda butun dunyodan milliondan ortiq turistlar tashrif buyurgan hamda ular 
uchun “Seville Accessible” mobil ilovasi tashkil etilgan.

Ushbu turistik mobil ilova shahardagi tarixiy hamda diqqatga sazovor joylarga jamoa transport 
vositalari orqali oson yetib olish to‘g‘risida ma’lumotlar taqdim etadi. 

Shuningdek, turistlar ushbu ilova orqali shaharda o‘tkazilayotgan madaniy tadbirlar va festi-
vallarning taqvimlari hamda dam olish maskanlari haqida ma’lumotlar olish inkoniyatlari tashkil etilgan. 

2. Barqarorlik (Sustainability).
Tashrif buyuruvchilar, sanoat, atrof-muhit va mezbon jamoalarning ehtiyojlarini qondiradigan, 

hozirgi va kelajakdagi iqtisodiy, ijtimoiy va ekologik ta’sirini to‘liq hisobga olishni nazarda tutadi.
Shu bilan birga, barqaror bo‘lish nafaqat shahar sifatida tabiiy resurslaringizni boshqarish va 

himoya qilishni, balki mavsumiylikni kamaytirishni va mahalliy hamjamiyatni qamrab olishni anglatadi.
Xususan, Vengriyaning Seged shahri ushbu musobaqada turistlar uchun o‘zining “Barqaror 

shahar harakatlanish rejasi” (Sustainable Urban Mobility Plan)ni taqdim etdi.
Ushbu rejaga asosan 2017-2030-yillarda shaharning transport infratuzilmasini rivojlantiriladi 

hamda transport muammolarini barqaror va innovatsion texnologiyalar bilan bartaraf etishni nazarda 
tutadi.

Ushbu barqaror turizm loyihasining asosiy maqsadi Seged shahrida turistlar uchun qulay 
transport xizmatlarini ko‘rsatish hamda velosipedchilar uchun 40 foizgacha inshootlar tashkil etish 
rejalashtirilmoqda.

3. Raqamlashtirish (Digitalisation).
Raqamli turizm axborot-kommunikatsiya texnologiyalariga asoslangan yechimlar va raqamli 

vositalar orqali iste’molchilar ehtiyojlariga moslashtirilgan innovatsion turizm va mehmondo‘stlik 
ma’lumotlari, mahsulotlar, xizmatlar, joylar va tajribalarni taklif qilishni anglatadi.

Bu yo‘nalishlar, diqqatga sazovor joylar va sayyohlik takliflari to‘g‘risidagi raqamli ma’lumotlarni, 
shuningdek, jamoat transporti haqidagi ma’lumotlarni taqdim etish va diqqatga sazovor joylar va turar 
joyni raqamli ravishda foydalanish imkoniyatini yaratishni nazarda tutadi.

Italiyaning Jenoa shahrini raqamlashtirish dasturi doirasida, shahar mamuriyati tomonidan “Rol-
lindagando” informatsion ma’lumotlar bazasi tashkil etilgan. Mazkur dastur Jenoa shahrining tarixiy 
eski shahar hududdagi obyektlarning madaniy xaritasini ham o‘z ichiga oladi.

Ushbu dastur Genoa universiteti bilan hamkorlikda tashkil etilgan bo‘lib, u o‘z ichiga shahardagi 
12- hamda 20-asrlarda barpo etilgan tarixiy obyektlar haqida ma’lumotlarni jamlagan.

4. Madaniy meros va ijodkorlik (Cultural heritage & creativity).
Madaniy meros va ijodkorlikka e’tibor mahalliy merosni, shuningdek madaniy va ijodiy boyliklarni 

maqsadli joy, sanoat va sayyohlar manfaati uchun himoya qilish va ulardan foydalanishni anglatadi.
Xususan, Irlandiyaning Kork shahri kengashi tomonidan madaniyat va madaniy meros biologik 

xilma-xilligini himoya qilish va targ‘ib qilish maqsadida, “2018-2022-yillar uchun madaniyat va ijod-
korlik strategiyasi” dasturi ishlab chiqilgan.

Dasturga asosan shaharning ajralmas qismi tabiiy, madaniy va arxeologik obyektlari himoyaga 
olingan hamda unda bo‘lib o‘tadigan tadbirlar haqida ma’lumotlar joylangan.

Umuman olganda, bugungi kunda smart turizm bozori segmentlarga bo‘lingan holda tadbiq 
etishga e’tibor qaratilmoqda. Smart turizmi bozori 2 ta turga ajratilmoqda.

1-rasm: Butun jahon smart turizmi bozorining ko‘rinishi1

Butun jahon smart turizmi bozorining o‘ziga xos xususiyatidan biri uning taklif turi va ilovalar 
singari tarmoqlarga ajratilishi hisoblanadi. Taklif turida turistlar o‘zlariga zarur bo‘lgan ma’lumotlarni 
onlayn hamda offlayn shaklda buyurtma qilishi hamda ilovalar funksiyasi orqali esa o‘zlari uchun 
maqbul bo‘lgan xizmatlarni tanlab olish imkoniyati yaratilgan.

2018-yilda umumiy smart turizm bozorining qiymati 14,462 mln.dollarni tashkil etgan bo‘lsa, 
2018-2022-yillarda ushbu bozorga bo‘lgan talab sezilarni darajada rivojlanib, 14,8 foiz o‘sishga 
erishgan.

Natijada, 2022-yilda umumiy smart turizm sohaning qiymati 25,121 mln.dollarni tashkil qilgan 
bo‘lsa, 2023-yilda ushbu ko‘rsatkich 28,763 mln.dollarni tashkil qilishi prognoz qilinmoqda.

1 www.evolvebi.com sayti ma’lumotlariga asosan muallif tomonidan tayyorlandi.

1-jadval: Butun jahon smart turizmi bozorining o‘sish tendensiyalari2

Ko‘rsatkichlar Miqdori 
2022-yilda global aqlli sayohat sektori bozori qiymati 25,121 mln.dollar
2023-yildagi prognoz qilinayotgan ulush 28,763 mln.dollar
2033-yildagi prognoz qilinayotgan ulush 126,889 mln.dollar
2023-2033-yillardagi o‘sish foizi 16%

Yuqoridagi jadvaldan ham ko‘rish mumkinki, bugungi kunda dunyoda smart turizm bozorining 
o‘sish tendensiylari sezilarli tarzda rivojlanayotganligi hamda mamlakatimizda ham ushbu turizm tar-
mog‘ini yanada rivojlantirish uchun Yevropa va rivojlangan mamlakatlarining tajribasiga e’tibor qara-
tilayotganligini alohida ta’kidlab o‘tish lozim hisoblaniladi.

Adabiyotlar ro‘yxati:
1. O‘zbekiston Respublikasining “Turizm to‘g‘risida”gi Qonuni, O‘RQ-549-son. 2019-yil 18-iyul.

chora-tadbirlari to‘g‘risida”gi (2021-yil 9-fevral, PF-6165-son) Farmoni.
3. O‘zbekiston Respublikasi Prezidentining 2020-yil 28-maydagi “Koronavirus pandemiyasining salbiy ta’sirini kamayti-

rish uchun turizm sohasini qo‘llab-quvvatlashga doir kechiktirib bo‘lmaydigan chora-tadbirlar to‘g‘risida”gi PF-6002-son 
Farmoni.

4. O‘zbekiston Respublikasi Prezidenti Shavkat Mirziyoevning Oliy Majlisga Murojaatnomasi. 28.12.2018. – Toshkent: 
“O‘zbekiston”, 2019. – 64 b.

Management Value & Ethics Jan.-March 19,Vol.9 No.1, India ISSN-2249-9512.

